
Md. 708. Nefndarálit

utn frumv. til laga um prestsmótu.

Frá minni hluta allsherjarnefndar.

Öll nefndin er á einu máíi um að leggja það til, að hin háttv. deild af- 
greiði njál þetta eigi i frumvarpsformi, og veldur bæði það, að óþarft er að veita 
stjórninni heimild til að leysa prestsmötu af jörðum, og hitt, að vafningasamt 
mundi verða að útvega þær tryggingar, sem 5. gr. frumv. ræðir um, og sanna 
fyrir stjórnarráðinu, að þær sjeu gildar. .

Aftur á móti hefir nefndin eigi getað orðið ásátt um, hvort frumv. skyldi 
afgreitt með þingsályktun eða rökstuddri dagskrá. Vill meiri hlutinn fara þings- 
ályktunartillöguleiðina, meðal annars af því, að hann vill fá breytt reglum þeim, 
sem hingað til hefir verið fylgt um aflausn prestsmötu í þá átt, að upphæð af- 
lausnargjaldsins veiti með 5°/o ársvöxtum sömu vaxtaupphæð og prestsmötu- 
gjaldið hefir numið að meðaltali eflir verðlagsskrá siðustu 10 ára. Á þetta hefir 
minni hlutinn ekki getað fallist, með þvi að hann telur eigi ástæðu til að gefa 
á þennan hátt nokkurn hluta prestsmötunnar og iþyngja þannig prestlaunasjóði. ViII 
hann að sönnu, að eigendur prestsmötujarða eigi greiðan aðgang að aflausn prests- 
mötunnar gegn gjaldi, sem prestlaunasjóður sje skaðlaus af. Þykir minni hlutan- 
um þvi nægilegt, að hin háttv. deild samþykki rökstudda dagskrá i þá átt, að 
sljórnin fylgi sömu venju og hingað til heflr verið, en tekur það jafnframt fram, 
að hann ætlast til, að enn greiðari vegur sje til að fá prestsmötukvaðir afleystar 
en þjóð- og kirkjujarðir keyptar. ’

Samkvæmt hinu framangreinda ræður minni hluti nefndarinnar hinni 
háttv. deild til að samþykkja svofelda

Rökstuddadagskrá:

í þvi trausti, að landsstjórnin fylgi sömu reglu og verið heflr um aflausn 
prestsmötu, án tillits til sölu þjóðjarða og kirkjujarða alment, tekur deildin fyrir 
næsta mál á dagskrá.

Alþingi, 29. ágúsl 1917.

